
U P U T S T V O 
ZA POPUNJAVANJE ELEKTRONSKOG OBRASCA U BAZI PODATAKA VSTV-a BiH I UNOS SKENIRANIH OBRAZACA ZA OCJENJIVANJE RADA PREDSJEDNIKA SUDOVA I SUDIJA U BAZU PODATAKA VSTV-a BiH
Nakon što ste popunjene obrasce za ocjenu rada predsjednika suda i sudija dobili od predsjednika suda, potrebno je da ocjene i kompletan skeniran obrazac u autentičnom obliku sa svim potpisima i komentarima unesete u VSTV-ovu bazu podataka za ocjenjivanje.
1. PRISTUP BAZI PODATAKA ZA OCJENJIVANJE 

Bazi podataka pristupate sa računara sa Windows operativnim sistemom (pripremljenog za CMS), preko slijedeće Internet adrese:
     http://vstv-as7:7777/java/frmservlet?config=ocjeneld

Unesite podatke u polja Korisnička prijava i Lozinka, koji su dostavljeni predsjedniku suda putem njegove službene e-mail adrese, i kliknite na Prijava.
2. POPUNJAVANJE ELEKTRONSKOG OBRASCA U BAZI PODATAKA VSTV-a BiH

Nakon autorizacije pristupa bazi podataka, na ekranu će se pojaviti elektronski obrazac za unos podataka.

U gornjem dijelu obrasca za unos nalazi se izbornik:

Zavisno od toga za koga unosite podatke izaberite odgovarajuću opciju: Sudije ili Predsjednik suda.
Ukoliko ste izabrali opciju Sudije, pozicionirajte se, odnosno kliknite na polje Sudija, zatim kliknite na [image: image5.png]List



 i na ekranu ćete dobiti listu sa imenima sudija vašeg suda.

Na obrascu će se pojaviti podaci kao što su: naziv nosioca pravosudne funkcije, datumi početka i završetka mandata, kolona Ocjenjen? koja prikazuje da li je označeno lice ocjenjeno u tekućem periodu ocjenjivanja. 
U ovoj koloni će se sa OCJENJEN – 01 označiti one sudije koji su ocjenjeni redovno, dok će se sa OCJENJEN – 02 označiti sudije koji su ocijenjeni u uslovima nedovoljnog broja predmeta.
Važna napomena: 
Ova lista je sortirana tako da se ocjenjeni nosioci pravosudne funkcije spuštaju na dno liste. Nakon unosa svih ocjena jednog suda, lista će imati kompletno popunjenu kolonu Ocjenjen? 
Izaberite (selektujte) osobu za koju unosite podatke i kliknete na OK.
Na obrascu će se pojaviti ime odabranog sudije.

Šifra i naziv institucije tj. suda, i godina 2025. se automatski ažuriraju, tako da ova polja nije potrebno popunjavati.
Polje Ocjenjen? je obavezno za unos i mora biti popunjeno jednom od vrijednosti sa liste na slici:

NIJE OCJENJEN - OBAVLJIAO FUNKCLIU U SUDUTUZILASTYU MANJE OD SEST MJESECI ZBOG DUZEG BOLOVANJA

Za one čiji obrazac ocjene unosite, ovdje izaberite šifru 01 (Ocjenjen u instituciji) ili šifru 02 (Ocjenjen u instituciji – u okolnostima nedovoljnog broja predmeta u radu), dok za ostale trebate popuniti izborom adekvatnog razloga neocjenjivanja.
Kliknite na [image: image8.png]Potvrci



 i na ekranu će se automatski popuniti polja u tabeli Ocjene (elementi) u zavisnosti koju ste opciju ranije izabrali (sudija, predsjednik suda)
Ako ste odabrali poziciju sudija dobit ćete obrazac kao na slici:

Ako ste odabrali poziciju predsjednik suda, dobit ćete obrazac kao na slici:

Upišite ocjene u za to predviđena polja (kolona Ocjena, osjenčena svijetlo plavom bojom na ilustracijama iznad). Nazivi ocjena korespondiraju sa nazivima u obrascu za ocjenjivanje. 
Na primjer, u polje „ostvarenje orijentacijske norme“ unosite ocjenu (ostvareni broj bodova) po istom elementu  iz sekcije II 1. obrasca za ocjenjivanje, itd. 

Primjetit će te da se polje ocjene za element „Ukupan zbir ostvarenih bodova“ i „Konačna ocjena rada“ automatski ažurira nakon unosa svake pojedinačne ocjene, i u navedena polja nije moguć unos.
Vrijednost (ili ocjena) za polje „Bodovna skala za ocjenjivanje“ se bira sa liste i odnosi se na skale za ocjenjivanje propisane Kriterijima za ocjenjivanje rada sudija u BiH i Kriterijima za ocjenjivanje rada predsjednika sudova u BiH.
Prikaz vrijednosti za polje „Bodovna skala za ocjenjivanje“ za sudije:

Prikaz vrijednosti za polje „Bodovna skala za ocjenjivanje“ za predsjednike sudova:

3. BODOVNE SKALE ZA OCJENJIVANJE SUDIJA 
· Bodovna skala „1“ za ocjenjivanje rada sudija općinskih i osnovnih sudova, Osnovnog suda Brčko distrikta Bosne i Hercegovine, okružnih privrednih sudova Republike Srpske, kantonalnih i okružnih sudova, Višeg privrednog suda Republike Srpske i Upravnog i Krivičnog odjela Suda Bosne i Hercegovine: 

a) do 50 bodova
   
nezadovoljavajuće obavlja sudijsku funkciju;

b) 51 – 64 bodova         
zadovoljavajuće obavlja sudijsku funkciju;

c) 65 – 80 bodova
dobro obavlja sudijsku funkciju;

d) 81 – 94 bodova
uspješno obavlja sudijsku funkciju;

e) 95 – 100 bodova
izuzetno uspješno obavlja sudijsku funkciju.

· Bodovna skala „2“ za ocjenjivanje rada sudija općinskih i osnovnih sudova, Osnovnog suda Brčko distrikta Bosne i Hercegovine, okružnih privrednih sudova Republike Srpske, kantonalnih i okružnih sudova, Višeg privrednog suda Republike Srpske i Upravnog i Krivičnog odjela Suda Bosne i Hercegovine koji su u toku godine imali manje od deset potvrđenih, preinačenih ili ukinutih odluka vraćenih od viših instanci ili ukoliko takvih odluka uopće nisu imali:  
a) do 33 boda

nezadovoljavajuće obavlja sudijsku funkciju;

b) 34 – 41 bod
 
zadovoljavajuće obavlja sudijsku funkciju;

c) 42 – 50 bodova
dobro obavlja sudijsku funkciju;

d) 51 – 59 bodova
uspješno obavlja sudijsku funkciju;

e) 60 – 65 bodova
izuzetno uspješno obavlja sudijsku funkciju.

· Bodovna skala „3“ za ocjenjivanje rada sudija Apelacionog odjela Suda Bosne i Hercegovine, Vrhovnog suda Federacije BiH, Vrhovnog suda Republike Srpske, Apelacionog suda Brčko distrikta Bosne i Hercegovine i kantonalnih i okružnih sudova koji postupaju isključivo u drugostepenim krivičnim predmetima:
a) do 25 bodova          
nezadovoljavajuće obavlja sudijsku funkciju;

b) 26 – 31 bod
 
zadovoljavajuće obavlja sudijsku funkciju;

c) 32 – 38 bodova
dobro obavlja sudijsku funkciju;

d) 39 – 44 boda

uspješno obavlja sudijsku funkciju;

e) 45 – 50 bodova
izuzetno uspješno obavlja sudijsku funkciju.
4. BODOVNE SKALE ZA OCJENJIVANJE PREDSJEDNIKA SUDOVA

· Bodovna skala „1“ za ocjenjivanje rada predsjednika sudova koji su obavezni neposredno raditi na predmetima: 
a) do 60 bodova         
nezadovoljavajuće obavlja funkciju predsjednika suda;

b) 61 – 85 bodova     
zadovoljavajuće obavlja funkciju predsjednika suda;

c) 86 – 110 bodova      
dobro obavlja funkciju predsjednika suda;

d) 111 – 129 bodova
uspješno obavlja funkciju predsjednika suda;

e) 130 – 135 bodova
izuzetno uspješno obavlja funkciju predsjednika suda.

· Bodovna skala „2“ za ocjenjivanje rada predsjednika sudova općinskih i osnovnih sudova, Osnovnog suda Brčko distrikta Bosne i Hercegovine, okružnih privrednih sudova Republike Srpske, kantonalnih i okružnih sudova i Višeg privrednog suda Republike Srpske koji su u toku godine imali manje od deset potvrđenih, preinačenih ili ukinutih odluka vraćenih od viših instanci ili ukoliko takvih odluka uopće nisu imali:
a) do 60 bodova

nezadovoljavajuće obavlja funkciju predsjednika suda;

b) 61 – 83 boda 

zadovoljavajuće obavlja funkciju predsjednika suda;

c) 84 – 106 bodova
dobro obavlja funkciju predsjednika suda;

d) 107 – 124 boda
uspješno obavlja funkciju predsjednika suda;

e) 125 – 130 bodova
izuzetno uspješno obavlja funkciju predsjednika suda;

· Bodovna skala „3“ za ocjenjivanje rada predsjednika sudova koji nisu obavezni neposredno raditi na predmetima:
a)  do 50 bodova

nezadovoljavajuće obavlja funkciju predsjednika suda;
b) 51 – 64 boda 

zadovoljavajuće obavlja funkciju predsjednika suda;
c) 65 – 80 bodova
dobro obavlja funkciju predsjednika suda;
d) 81 – 94 boda

uspješno obavlja funkciju predsjednika suda;
e) 95 - 100 bodova
izuzetno uspješno obavlja funkciju predsjednika suda.
Na centralnom dijelu ekrana, crvenim slovima je naznačeno koliko još ocijena trebate unijeti za odabranu vrstu nosioca pravosudne funkcije u sistem, kao i podatak koliko je skeniranih obrazaca unijeto u bazu podataka. Primjer je na slijedećoj slici:

Proces unosa ocjena treba ponoviti za svakog nosioca pravosudne funkcije, sve dok centralna poruka sa crvenim slovima ne prikaže da su popunjeni podaci za sve NPF-ove.

Važna napomena: 
Ukoliko ste na vrhu ekrana odabrali opciju „Sudija“, na listi vrijednosti se nalaze sve sudije koji su obavljali funkciju sudije u periodu ocjenjivanja u Vašem sudu. 
Takođe, ukoliko ste na vrhu ekrana odabrali opciju „Predsjednik suda“, na listi vrijednosti se nalaze svi predsjednici sudova koji su obavljali funkciju predsjednika suda u periodu ocjenjivanja u Vašem sudu. 

U situacijama kada je u periodu ocjenjivanja npr. sudija iz Vašeg suda imenovan na funkciju predsjednika suda u Vaš sud, tada se imenovani sudija/predsjednik suda nalazi i na listi vrijednosti u opciji "Sudija" i na listi vrijednosti "Predsjednik suda".

Npr. Sudija je obavljao ovu funkciju 7 mjeseci, nakon čega je imenovan na funkciju Predsjednika suda. Ocjenjivanje se vrši u odnosu na obavljanje funkcije sudije.
U ovom primjeru unos ocjena sa Obrascem za ocjenjivanje rada se vrši u opciji "Sudija", dok je u opciji "Predsjednik suda" za imenovanog u polju "Ocjenjen?" potrebno izabrati vrijednost:

19 - NIJE OCJENJEN ZA OVU POZICIJU - OCJENJEN NA DRUGOJ FUNKCIJI U ISTOM SUDU/TUŽILAŠTVU

Isti princip je potrebno primijeniti i kod drugih nosilaca pravosudne funkcije u Vašem sudu ukoliko je u periodu ocjenjivanja bilo promjene u statusu, odnosno imenovanja na drugu funkciju u Vašem sudu.
Polje Tekst, u donjem dijelu obrasca, nije predviđeno za popunjavanje.

Polje - Prigovor na ocjenu dostavljen VSTV-u označite samo onda kada je prigovor na konačnu ocjenu rada upućen VSTV-u. 
5. SKENIRANJE I UNOS OBRASCA ZA OCJENJIVANJE RADA U BAZU PODATAKA VSTV BiH
5.1. Ukoliko je ocjenjeni sudija saglasan sa ocjenom rada u bazu podataka VSTV-a BiH se unose sljedeći skenirani obrasci:

1. Obrazac za ocjenjivanje rada. Obrazac za ocjenjivanje rada se unosi u bazu podataka VSTV-a BiH u za to predviđeno polje (slika 1. Ocjena).
2. Obrazac broj 4. (Obrazac – Ocjena analitičke kvalitete rada i odluka), odnosno Obrazac broj 5. (Obrazac – Ocjena analitičke kvalitete rada i odluka sudija Apelacionog odjeljenja Suda BiH, Vrhovnog suda Federacije BiH, Vrhovnog suda RS i Apelacionog suda Brčko distrikta BiH). Obrazac broj 4, odnosno 5., se posebno skenira i unosi u bazu podataka VSTV BiH u  za to predviđeno polje (slika 2. Analitička ocjena).

Za predsjednika suda, koji je saglasan sa ocjenom rada, u bazu podataka  VSTV-a BiH se unose sljedeći skenirani obrasci:

1. Obrazac za ocjenjivanje rada, 
2. Obrazac broj 6. (Obrazac – Organizacija i rukovođenje radom suda)

Obrazac za ocjenjivanje rada i Obrazac broj 6. se zajedno skeniraju i zajedno unose u bazu podataka VSTV-a BiH u za to predviđeno polje (slika 1. Ocjena).
3. Obrazac broj 4. (Obrazac – Ocjena analitičke kvalitete rada i odluka). Obrazac broj 4. se posebno skenira i unosi u bazu podataka VSTV BiH u  za to predviđeno polje (slika 2. Analitička ocjena).
Slika 1.

Slika 2.

5.2. Ukoliko ocjenjeni sudija nije saglasan sa ocjenom rada potrebno je postupiti na slijedeći način:

· u bazu podataka VSTV-a BiH neće se unositi Obrazac za ocjenjivanje rada i Obrazac broj 4. (Obrazac – Ocjena analitičke kvalitete rada i odluka), odnosno Obrazac broj 5. (Obrazac – Ocjena analitičke kvalitete rada i odluka sudija Apelacionog odjeljenja Suda BiH, Vrhovnog suda Federacije BiH, Vrhovnog suda RS i Apelacionog suda Brčko distrikta BiH) do donošenja odluke po prigovoru;
· ukoliko predsjednik suda u potpunosti prihvati prigovor ocjenjenog sudije, potrebno je:
· popuniti novi Obrazac za ocjenjivanje rada, 
· izvršiti skeniranje novog Obrasca za ocjenjivanje rada i Obrasca broj 4., odnosno Obrasca broj 5.
· skenirani Obrazac za ocjenjivanje rada sa svim potpisima i skenirani Obrazac broj 4., odnosno Obrazac broj 5., unijeti u bazu podataka VSTV-a BiH,
(Obrazac za ocjenjivanje rada u kojem je sudija naveo da nije suglasan i Obrazac za podnošenje prigovora sud čuva u arhivi).
· ukoliko predsjednik suda djelimično prihvati prigovor ili u potpunosti odbije prigovor ocjenjenog sudije potrebno je:

· u bazu podataka VSTV-a BiH evidentirati činjenicu podnošenja prigovora VSTV-u BiH (klikom na polje "Prigovor na ocjenu dostavljen VSTV-u")
· u bazu podataka VSTV-a BiH se ne unose Obrazac za ocjenjivanje rada, Obrazac broj 8., Obrazac broj 8.1, Obrazac broj 4., odnosno Obrazac broj 5., do donošenja odluke VSTV-a BiH po prigovoru. Predmetni obrasci se dostavljaju VSTV BiH putem e-maila na vstvpravosudnauprava@pravosudje.ba 
Navedeno pod tačkom 5.2 se odnosi i na obrasce koji se primjenjuju za ocjenjivanje rada predsjednika suda.
Važna napomena: 
Lice koje je od strane predsjednika suda ovlašteno da vrši unos obrazaca u bazu će prije skeniranja i unosa obrazaca, provjeriti da li je za svakog sudiju suda popunjen Obrazac ocjene rada i Obrazac broj 4., odnosno Obrazac broj 5. Obrazac ocjene rada, prije unosa u bazu, mora biti potpisan od strane ocjenjivanog sudije, ocjenjivača i mora sadržavati službeni pečat institucije u kojoj se ocjenjivanje vrši. Obrazac broj 4., odnosno Obrazac broj 5., prije unosa u bazu, mora biti potpisan od strane ocjenjivača.
Klikom na [image: image16.png]Ocjena

 vrši se unos skeniranog obrasca u bazu (Obrasca za ocjenjivanje rada i Obrasca organizacije i rukovođenja radom). 
Klikom na [image: image17.png]cjen:

 vrši se unos skeniranog Obrasca broj 4., odnosno Obrasca broj 5., u bazu.
Dobili ste prozor u kojem vam se nudi da izaberete dokument koji želite spremiti. Izaberite PDF file u koji ste spremili skenirani obrazac i kliknite na Open.
Nakon toga su aktivne opcije Obriši obrazac i Otvori obrazac, pa možete iskoristiti i ove opcije.

Kada završite unos svih podataka za jednog sudiju da potvrdite unos kliknite na [image: image18.png]' Potvrdi



. 
Za prelazak na novi slog, tj. za unos podataka za drugog sudiju možete koristiti [image: image19.png]


 ili [image: image20.png]


. 
6. ROKOVI ZA PROVOĐENJE OCJENJIVANJA RADA NOSILACA PRAVOSUDNIH FUNKCIJA
Pravilnikom o postupku ocjenjivanja nosilaca pravosudnih funkcija, broj 06-02-2-1603-1/2024 od 29.02.2024. godine i broj 06-02-2-1603-4/2024 od 18.12.2024. godine, je propisano da je rukovodilac pravosudne institucije dužan izvršiti ocjenjivanje rada nosilaca pravosudnih funkcija, uključujući i donošenje odluke o prigovoru ocjenjivanog nosioca pravosudne funkcije, i u bazu VSTV BiH unijeti izvještaj sa ocjenama rada i eventualnim prigovorom nosilaca pravosudnih funkcija, u roku od 90 dana od isteka perioda za koji se vrši ocjenjivanje rada.

S tim u vezi, potrebno je da se ocjenjivanje rada predsjednika sudova i sudija u sudovima u BiH izvrši najkasnije do 01. aprila 2026. godine.

Izuzetno, na obrazložen zahtjev ocjenjivača, ovaj rok se može produžiti a najviše do 15 (petnaest) dana. Zahtjev se podnosi elektronskim putem najkasnije 30 (trideset) dana prije isteka roka za ocjenjivanje, a o zahtjevu odlučuje Stalna komisija za efikasnost i kvalitet sudova.

Od 02. aprila 2026. godine sudovi neće imati mogućnost pristupa bazi podataka VSTV BiH.

Pristup bazi podataka VSTV-a BiH će se omogućiti sudu ukoliko predsjednik suda ili drugo ovlašteno lice iz suda na navedenu e-mail adresu dostave zahtjev da se omogući unos obrazaca u bazu podataka.

Smatraće se da je ocjenjivanje rada okončano nakon što predsjednik suda VSTV-u BiH o tome dostavi obavještenje. Ovo obavještenje se dostavlja na Obrascu broj 9. koji se popunjava na računaru, potpisuje od strane predsjednika suda, na obrazac se stavlja pečat, skenira i dostavlja VSTV BiH putem e-maila na vstvpravosudnauprava@pravosudje.ba
U slučaju potrebe molimo Vas da kontaktirate Odjel za pravosudnu analitiku i izvještavanje na telefon 033 707 559 ili 033 704 615 ili elektronskom poštom na navedenu e-mail adresu. 

